
Батыс Қазақстан облысы 
әкімінің орынбасары Б.Х.Нарымбетовтың   мемлекеттік спорттық және шығармашылық тапсырыс мәселесі жөніндегі баяндамасы

Құрметті Асхат Қанатұлы! 
Құрметті Парламент Мәжілісінің депутаттары! 
Құрметті жиналысқа қатысушылар!

Баршаға мәлім болғандай, Қазақстан Республикасының Президенті Қ.Тоқаевтың балаларға арналған тегін спорттық секциялар мен шығармашылық үйірмелердің желісін кеңейту жөніндегі тапсырмасын орындау мақсатында 2021 жылдың 1 мамырынан бастап әр өңірде мемлекеттік спорттық және шығармашылық тапсырыс бойынша жан басына шаққандағы қаржыландыру механизмі жүзеге асырылып келеді.
Бұл бағдарлама балалар спортын және шығармашылықты дамытуға үлкен серпіліс берді, балаларды спортпен және шығармашылықпен кеңінен қамту мүмкіндігін қамтамасыз етті. Өңір кәсіпкерлері бағдарламаға үлкен қызығушылық танытып, балалардың спортпен және шығармашылықпен айналысуы үшін жағдай жасауға ұмтылды.
Жеке кәсіпкерлер өз қаражаттары есебінен жылдар бойы тұрған ғимараттарды күрделі жөндеуден өткізіп, олардың спорт пен шығармашылықты дамытуға пайдаланылуын қамтамасыз етті.
2021 жылы мемлекеттік спорттық және шығармашылық тапсырысты жүзеге асыру үшін 302 млн. 141 мың теңге бөлінді.
Әрине, жаңа бағдарламаның кемшіліксіз болмайтыны анық.
Басты қиындықтардың бірі – осы бағдарламаны жүзеге асыру үшін қажетті бюджетті жоспарлау мәселесі болды. Себебі, шұғылданушылар саны тез өсіп, өнім берушілердің алдында берешектерді қайтару мәселесі пайда болды. 
Бұл жағдай әр өңірде көптеген дауға, шағымдарға әкеліп соқтырды.
Сондықтан, 2022 жылы осы мақсатқа 1 млрд. 804 млн. теңге бөлінді.
Алайда, өткен жылы спортпен және шығармашылықпен айналысуға қызығушылық танытқан балаларды толықтай бағдарламамен қамту мүмкін болмады.
Осыны ескере отырып, биылғы жылы мемлекеттік спорттық және шығармашылық тапсырысты жүзеге асыруға                                        3 млрд. 816 млн. теңге бөлінді.
Тиісті қаражатты бөлудің арқасында тегін спортпен және шығармашылықпен айналысуға қызығушылық танытқан балалардың саны 9 500-ге артты. 2021 жылы 5 900 бала болса, бүгінгі күні 15 400 бала бағдарламамен қамтылды. 
Бұл облыс бойынша 4 жастан 18 жасқа дейінгі жалпы балалар санының 10,6%-ын құрайды. 
Мемлекеттік тапсырыс аясында балаларды тегін спортпен және шығармашылықпен қамту жұмыстары одан әрі жалғасуда.
Өнім берушілердің алдында берешектер жоқ. Бөлінген қаражат әзірге жеткілікті.
Айта кететін жайт, аудан орталықтарын қоспағанда, ауылдық елді-мекендерде мемлекеттік спорттық тапсырысты жүзеге асыруда біркелкі қиындықтар бар. Бастысы - ережеге сәйкес келетін спорттық ғимараттардың жоқтығы. 
Бұл жағдай бойынша кәсіпкерлермен қосымша жұмыстар жүргізіліп жатыр.
Бүгінгі күні бағдарламамен қамтылған 15 400 баланың ішінен 3 200 бала ауылдық елді мекендерде спортпен айналысады.
Мемлекеттік тапсырысты жүзеге асыру барысында әр өңірдің ақпараттық жүйені өзінің таңдауы жұмыста белгілі қиындықтар туғызып отырғанын айту қажет.
Тәжірибе көрсеткендей, республиканың әр өңірінде кем дегенде 3 түрлі ақпараттық жүйе енгізілді (Софт Деко «Артспорт», КазТикет «Даму бала», «Дара бала»). Бұл жерде жұмыс барысында кездесетін техникалық қиындықтардан бөлек жыл сайын әр өңірде ақпараттық жүйе ауысып тұрады, өйткені ақпараттық жүйе мемлекеттік сатып алу арқылы қаржылық жылға таңдалады.
Сондықтан, бұл мәселені шешудің бір нұсқасы ретінде ақпараттық жүйені министрлік деңгейінде орталықтандыру қажет деп есептеймін.
Сонымен қоса, балалардың ата-аналарында ақпараттық портал арқылы жұмыс жүргізу үшін, соның ішінде баланың сабаққа немесе жаттығуға қатысқанын растау үшін электрондық цифрлық қолтаңбалары болуы керек. Бұл жағдай ауылдық елді мекендерде үлкен қиындықтар туғызады.
Өз кезегінде 2022 жылы құқық қорғау органдары осы реформаны жүзеге асыру барысына тексеру жүргізген болатын. Тексеру нәтижесінде анықталған кемшіліктерді болдырмау мақсатында қолданыстағы нормативтік-құқықтық актілерге келесідей толықтырулар енгізу ұсынылады:
- мемлекеттік спорттық тапсырыстың сапалы және нысаналы орындалуын қадағалауды қоғамдық ұйымдар арқылы ұйымдастыру (операторлардың өкілдерін қоса отырып);
- оқу бағдарламасының бірыңғай нысанын айқындау, әсіресе, ерекше балалар үшін;
- ерекше балалармен жұмыс жасайтын жаттықтырушылардың біліктілігін нақтылау;
- ауылдық жерлердегі жеткізушілердің қызметін көтермелеу жүйесін енгізу;
- спортты жан басына шаққандағы қаржыландыру саласындағы жеткізушілерге спорт саласында кемінде бір жылдай жұмыс тәжірибесінің болуы туралы талап енгізу.
[bookmark: _GoBack]Баяндама аяқталды. Назарларыңызға рақмет. 
